
Txintxarri
Jakin-mina piztu zuen herrita-
rrengan Está lloviendo y te quiero 
eleberriaren aurkezpenak. Anto-
nio Mercero Santos idazle ma-
drildarrak bere aitaren izena 
daraman aretoan (Antonio Mer-
cero, hain zuzen) aurkeztu zuen 
bere azken eleberria eta leporai-
no bete zuten ekitaldira bertara-

tu ziren irakurleek; horietako 
gehienek ale bana eraman zuten 
eskuan, egileak amaieran sina 
zitzan. Azalpenak eman bitartean 
egin zuen moduan, atseginez eta 
pazientziaz bete zituen zaleen 
eskaera guztiak, baita zenbaitekin 
argazkiak atera ere. 

Lasarte-Oriako Udaleko Kul-
tura zinegotzi Ainara Elicecheak 

hartu zuen hitza, gonbidatuari 
nahiz herritarrei ongietorria 
egiteko. Mercerok herriarekin 
duen lotura "hautsezina" azpi-
marratuta. Egilearen aita zine-
gilea gogora ekarri zuen, liburuak 
"bizitza partekatuari" eta "fami-
liaren loturei" egiten baitio.

Horren ostean Lasarte-Oria 
aldizkariko kide Ketxus Marco-

sekin solastatu zen Mercero li-
buruaren xehetasunez. Paularen 
familiaren istorioa kontatu du 
idazleak, 1936ko gerratik hasi eta 
gaur egunera arteko lau belau-
naldiren bizipenak tartekatuta. 
Neska gaztearen aitonak eginda-
ko horma erloju zahar bat opa-
rituko dio anaiari eta, bi haurren 
amari bihotzekoa emango dio 
horren berri izatean. Protagonis-
ta gertakari hori arakatzen hasi-
ko da, senak esaten baitio ezin 
duela kasualitatea izan. Horretan 
ari dela, mezu misteriotsu hau 
topatuko du barruan: "Está llo-

viendo y te quiero (euria ari du 
eta maite zaitut)". Ekitaldiak eta 
bere lanak izandako harrerarekin 
pozik dagoela aitortu zuen idaz-
leak, baita eleberri hori familia-
rentzako "garrantzitsua" den 
aretoan aurkeztu izanagatik.

Carmen Mola ezizenarekin 
idazten duten kideetako bat da 
Mercero eta beste bost lan kale-
ratu ditu: La cuarta muerte (2012, 
Espasa); La vida desatenta (2014, 
DeBolsillo); El final del hombre 
(2017, Alfaguara); El caso de las 
japonesas muertas (2018, Alfagua-
ra); eta Pleamar (2021, Alfaguara). 

Antonio Mercero Santos, mikrofonoa eskuan, eleberriari buruzko azalpenak ematen. LASARTE-ORIAKO UDALA

Aitaren izena daraman 
aretoa txiki geratu da
Antonio Mercero Santos idazleak 'Está lloviendo y te quiero' eleberria aurkeztu  
du: 1936ko gerratik gaur egunera arteko lau belaunaldien bizipenetan ardaztu  
du kontakizuna. Ekitaldia amaitu eta gero irakurleen makina bat ale sinatu ditu

Idazlea, irakurleen berotasuna jasotzen; eta liburuaren aleak. LASARTE-ORIAKO UDALA

Txintxarri
Labetik atera berri du Bellaterra 
argitaletxeak Sin permiso. Estu-
dios feministas sobre el conflicto 
vasco bilduma, euskal gatazka-
ren gaineko ekarpen eta iker-
keta feministak jasotzen ditue-
na. Mari Luz Esteban, Olatz 
Dañobeitia eta Marta Luxan 
Serranok editatu dute eta egi-
leetako bat da Maider Galardi 
Fernandez de Agirre lasarteo-
riatarra, beste autore batzuekin 
batera: Ane Arrastoa Villagran, 
Ibai Atutxa, Lorea Azpeitia Anta, 
Oihana Etxebarrieta Legrand, 

Onintza Odriozola Irizar, Eider 
Rodriguez Martin eta Arantza 
Santesteban Perez.

Lan horretan gatazkari buruz-
ko kontakizun hegemonikoa eta 
emakumeak "konpartsa hutsak" 
izatera baztertu dituen diskur-
tsoak desegin dituzte egileek, 
genero ikuspegiak espazio eta 
posizio guztietan emakumeen 
etengabeko jarduna ikusarazte-
ko duen garrantzia azpimarra-
tzearekin batera. Helburu na-
gusia da historian zehar gataz-
kan ikusezin bihurtu diren 
errealitateak ikusaraztea.

Euskal gatazkari buruzko 
ikerketa feministak bildu dituzte
Maider Galardi Fernandez de Agirre herritarraren lana 
jaso dute 'Sin permiso' bilduman, beste batzuen artean

Txintxarri
Mieltxo, eltxo izena du idazle la-
sarteoriatarraren azken lanak 
eta formatu digitalean irakurri 
eta deskarga dezakete herritarrek, 
Booktegi plataforma digitalean. 
Horrez gain, azken asteetan bi 
antzerkirako testu euskaratu ditu: 
Gonçalo M. Tavares portugalda-
rraren Gizona edo tontoa da edo 
emakumea da (O homem ou é 
tonto ou é mulher, jatorrizkoan) 
eta herrialde bereko Jose Sara-
mago-ren Zer egin behar dut li-
buru honekin? (Que farei com este 
livro?, jatorrizkoan). Aipatu eus-

karri horren bidez lan horiek eta 
beste asko dohainik irakurri eta 
deskarga ditzakete erabiltzaileek.

Jatorrizko azken antzezlan hori 
hiru ekitalditan osatu du Barriok 
eta 91 orri ditu; drama da. Sinop-
sia, hauxe: "Eta, bat-batean, zure 
erraietatik sortutako Mieltxo 
eltxo ere bada? Eta, bat-batean, 
absurdoak munduaren ordena 
hankaz gora jartzen badu? Eta, 
bat-batean, gizateriaren geroaren 
ardura zure bizkar gainean egon-
go balitz? Ezen, zu ez zara Anti-
gona, Medea, Jokasta eta greziar 
alproja klasiko horiek bezalakoa. 
Erraza zuten horiek, erreginak 
edo parekoak ziren horiek, jain-
ko jendearekin zuten gertuko 
tratua. Jende arrunta zara zu, 
ordea. Zer egin behar zenuen, 
orduan? Izan ere, azkenean, zei-
nek daki nolakoa den benetan 
mundua? Baina errua…".'Mieltxo, eltxo'-ren azala. PABLO BARRIO

Jatorrizko lan bat eta bi itzulpen 
argitaratu ditu Pablo Barriok 
Booktegi argitaletxe digitalaren plataforma erabili du 
herritarrak; edukiak doan irakurri eta deskarga daitezke

Txintxarri
Manuel Lekuona Kultur Etxean 
aurrera eraman dute hil ho-
netako saioa Irakurle Txokoko 
kideek. Ohi bezala, Aintzane 
Usandizaga idazle eta taldearen 
dinamizatzaileak gidatu du 
hitzordua; partaideek hitza 
hartu aurretik, idazlearen aur-
kezpen laburra egin du. Kon-
tatu du kazetaria dela, baita 
idazle eta bertsolaria ere. Ala, 
jakinarazi du zenbait lan ida-
tzi eta kaleratu dituela, eta 
sariak ere eskuratu dituela. 
Gogora ekarri du ere klima 
larrialdiari buruzko eta ingu-
rumenari lotutako gaiak maiz 
lantzen dituela bere lanetan. 

Idazleak berak hartu du hi-
tza gero, eta eleberriaren gai-
neko zenbait zertzelada eman 
ditu. Kontatu du, adibidez, 
bere "kezka existentzialetik" 
abiatuta idatzitako etorkizun 
hurbilera fokuratutako fik-

ziozko liburua dela. Fikziozkoa 
izanagatik, idazleak kontaki-
zunean zehar emandako egiaz-
ko datu historiko batzuek 
eragiten dute irakurleak isto-
rioa erreala izan daitekeenaren 
sentsazioa izatea. 

Protagonistaren lehen hitz 
horien ostean, askotariko haus-

narketak partekatu dituzte 
taldeko kideek. Gutxi batzuk 
jakinarazi dute ez dutela saioa 
heltzerako liburua guztiz ira-
kurtzeko denbora edo aukera-
rik izan, baina osorik irakurri 
duten gainerakoek aitortu dute 
"asko" gustatu zaiela. Askota-
riko hausnarketak partekatu 
dituzte Petxarromanekin. 

Espainiara ura garraiatzen 
duen tren baten leherketa iru-
dikatzen du Lehendakariaren 
alaba-ren azalak, eta Euskal 
Herriko politika eta mundu 
mailako larrialdi klimatikoa 
uztartuta, 2026tik 2040ra arte, 
azkar batean denboran aurre-

ra egingo du irakurleak liburua 
irakurri ahala.

Datozen hilabeteetako saioak
Ekainera arteko solasaldi saioak 
prest ditu dagoeneko Irakurle 
Txokoak. Otsailean, Frederik 
Peeters-en Pilula Urdinak libu-
rua izango dute mintzagai. Mar-
txoan, berriz, beste herritar 
baten lanaz solastatuko dira: 
Ane Labakaren Hezur berriak. 
Saio horretan, gainera, idazlea 
bertaratuko dela iragarri dute 
antolatzaileek.

Truman Capotek idatzitako 
eta Xabier Olarrak itzulitako 
Odol hotzean lanaz ariko dira 

apirilean, eta, maiatzean, aldiz, 
Nahia Intxausti lasarteoriata-
rraren Zainetan Zilarra-z hitz 
egingo dute (protagonista bertan 
izango da). Ekaineko solasaldia 
zehazteko duten arren, jakina-
razi dute herriko transmaribo-
llo kolektiboarekin elkarlanean 
aurrera eramango dutela. 

Kultur etxeko aretoan aurrera eraman dute hil honetako solasaldia. TXINTXARRI

'Lehendakariaren alaba'-z 
solastatu dira hil honetan
Iñaki Petxarroman kazetari 
eta idazle lasarteoriatarra 
gonbidatu du Irakurle 
Txokoak hil honetako saiora. 
'Lehendakariaren alaba' 
liburua da herritarrak 
kaleratu duen azkena eta 
horren gaineko hizketaldia 
egin dute

PREST DITUZTE 
DATOZEN SAIOAK. 
'PILULA URDINAK'-I 
BURUZ ARIKO DIRA 
OTSAILEAN 

'Lehendakariaren alaba' liburua izan dute mintzagai. TXINTXARRI

TALDEKIDEEK 
ASKOTARIKO IRITZIAK 
ETA HAUSNARKETAK 
PARTEKATU DITUZTE 
PETXARROMANEKIN

Iñigo Gonzalez Sarobe
Arratsaldeko zazpiak jo zute-
nerako hasi ziren pentsiodunen 
taldeko ordezkariak eta Xume-
la koruko kideak Okendo pla-
za betetzen, azken horiek en-
tseatzera joan aurretik, hilaren 
19an. Pentsio eta bizitza duinen 
aldeko borroka nola dagoen 
errepasatu baino lehen lau 
gaztetxo hurbildu zitzaizkien 
eta eurekin kantatu nahi zu-
tela esan zieten. Gustura har-
tu zituzten taldean eta Behin 
betiko kantatu zuten, moldake-
tatxo batekin: "Euskaraz Eus-
kal Herrian" beharrean, "Pen-
tsiodunak aurrera" esan zuten. 
Amaitzean, Xumelako zuzen-
dari Josu Txapartegi Txa-
pas neskatoei zuzendu zitzaien 
eta egunen batean, pentsiodu-
nak direnean, egun horretako 
ekitaldia oroitzeko eskatu zien. 
Horrekin batera, honakoa az-
pimarratu zuen: "Ahaztu egiten 
zaigu batzuetan baina pentsio-
dunok ez dugu gugatik soilik 
borrokatzen, baita belaunaldi 
gazteagoengatik ere". 

Ekitaldia bukatu baino lehen 
pentsiodunen taldeko kideetako 
bat den Santiri egin zioten ai-
pamena, elkarretaratzera eraman 
zuen eskuz egindako kartelaga-
tik: 8 urte eta segi leloa idatzi 
zuen herritarrak.

Euskal Herriko Pentsiodunen 
Mugimenduak (EHPM) zortzi 
urte daramatza manifestazioak 
eta bestelako ekintzak aurrera 
eramaten. Lau haizetara zabal-
du duten oharrean eragile ho-
rretako kideek gogorarazi dute 
2018an Espainiako Gobernuak 
aurreikusi zuen "igoera barre-
garria", % 0,25ekoa. Horren 
aurrekari gisa 2011 eta 2013ko 
erreformen murrizketak eta 
ordainsariak izoztu izana aipa-
tu dituzte.

Gauzak horrela, Hego Euskal 
Herriko eta Espainiako hainbat 
hiritako kaleak hartu zituzten 
pentsiodunek, PEI Pentsioen 
Errebalorizazio Indizea indar-
gabetzea eta Jasangarritasun 
Faktorea indarrean ez jartzea 
lortuta. "Hori ezinezkoa zela 
esan zutenek, PP alderdikoek, 
Espainiako gobernua utzi behar 
izan zuten".

Egiteke duten bideaz
Helburu horiek erdietsi eta gero 
lanean jarraitu zuten, "oinarriz-
ko eta ezinbesteko" aldarrika-
penak planteatuta: pentsioen 
zenbatekoa soldataren % 60ra 
murriztu nahi duten erreformak 
indargabetzea, PSP Pentsioen 
Sistema Publikoa erretiratuen-
tzat nahiz hurrengo belaunal-
dientzat bermatzea, genero 
arrakalarekin amaitzea eta or-
dainsariak duinak zein nahikoak 
izatea. Xede horien peskizan 
makina bat mobilizazio egin 
dituzte EHPMko kideek. Aurre-
rapauso ugari egin dituzten 
arren, oraindik egiteke duten 
bidean jarri dute fokua, orain 
arte lortutakoa "atzeraezina" 
izan dadin. "Pentsioak murriztu 
bitartean jubilazio adina atze-
ratzen ari dira eta gutxieneko 
ordainsariak miserableak dira 
oraindik".

Azken hilabeteetan garatu du-
ten eskaera garrantzitsuena He-
rri Ekimen Legegilea izan da, 
gutxieneko pentsioak LGS Lan-
bide arteko Gutxieneko Soldata-
rekin –1.184 eurokoa izan zen iaz 
eta aurtengoa % 3,1 igotzea pro-
posatu du Espainiako Gobernu-
ko Lan Ministerioak, 1.221 euro-
ra arte– parekatzea eskatzeko. 
Herritarren 145.000 sinadura 
baino gehiago eta ehunka eragi-
leren atxikimendua lortu ostean 
Eusko Legebiltzarrean aurkeztu 
zuten baina bertan ordezkaritza 
duten alderdi batzuek aurka 
bozkatu zutenez (EAJ, PSE-EE 
eta VOX), gaia eztabaidatze hu-
tsa ere ez zuten onartu. "Demo-
krazia parte hartailearen, gober-
nantza kooperatiboaren eta an-
tzekoen aldeko aldarrikapenak 
paper bustia baino ez dira", 
kritikatu dute.

Ildo beretik, EHMPko kideek 
zehaztu dute Hego Euskal He-
rriko hamar pentsiodunetatik 
zazpik LGSa baino murritzagoak 
diren ordainsariak dituztela 
(Euskal Autonomia Erkidegoan, 
% 31,9k, eta Nafarroako Foru 
Erkidegoan, % 37,8k). Horietatik 
gehienak, lurralde bakoitzean 
bi heren, emakumeak dira. "Aur-
tengo igoera proposamenarekin 
erretiro eta alargun pentsioak 
936 eurokoak izango dira, ha-
malau ordainsaritan jasotzekoak; 
kotizazio gabekoak, berriz, 621 
eurokoak", azaldu dute. Hori 
horrela izanik, 220.000 jubilatuk 
"gero eta zailtasun gehiago" di-
tuzte duin bizitzeko.

Ohi bezala, Okendo plazan elkartu ziren pentsiodunak. TXINTXARRI

Pentsio duin eta behin 
betikoen alde batu dira
Euskal Herriko Pentsiodunen Mugimenduak 8 urte bete berri ditu. Orain arteko 
borrokaren bidez lortutakoa aldarrikatzearekin batera, etorkizunean jarri dute 
begirada. Herriz herriko mobilizazioak aurrera eraman dituzte, baita udalerrian ere

HEGO EUSKAL 
HERRIKO HAMAR 
PENTSIODUNETATIK 
ZAZPI DAUDE LGS-
AREN AZPITIKEgunen batean pentsiodun izango diren gaztetxoak, Txapasekin abesten. TXINTXARRI

Txintxarri
Kulturartekotasunaren buel-
tako hiru ardatz nagusi ditu 
Lasarte-Oriako Bizipoza Tal-
dearen aurtengo elkarlanerako 
proiektuak, herriko ikastetxee-
kin eta Ttakun Kultur Elkar-

tearekin batera aurkeztu due-
nak: Lehen Hezkuntzako haur 
eta guraso guztiei zuzendutako 
sentsibilizazio saioak; nazioar-
teko egunen lanketa zenbait 
elkarterekin; eta ikasturte 
amaierako ekimena, maiatzaren 

8an aurrera eramatea aurrei-
kusi dutena.

Lanketaren oinarriak argi 
izanagatik, udal gobernua osa-
tzen duten bi alderdien (PSE-EE 
eta EAJ) zain jarraitzen dute-
la jakinarazi dute. "Eskatzen 
diegu beraien erantzuna lehen-
bailehen jakinaraztea, kurtso 
honetako plangintza egin ahal 
izateko. Bide batez, elkarlane-
rako prest jarraitzen dugula 
berresten dugu".

Aurrekarien berri ere eman 
dute Bizipoza taldeko lagunek: 

"Udalean ordezkaritza duten 
alderdi politiko guztietako zi-
negotzi guztiei helarazi genien 
bilera baterako gonbidapena 
eta 2024 urteko azaroak 25ean 
bildu ginen guztiok". Horren 
ostean, PSE-EE eta EAJko or-
dezkariek beraiekin elkartzeko 
proposamena egin zieten eta 
horretarako prest bazeuden 
ere, urtebetez luzatu zen kontua 
eta iazko azaroan aurrera era-
man zuten beste bilkura hori. 
"Udalarekin ere elkarlana bi-
deratzea gustatuko litzaiguke 

baina zaila izaten ari da bidea", 
adierazi dute.

"Herriko errealitatea behatu-
ta jabetu gara migrazioak era-
gina eta presentzia duela herrian. 
Aukera berri bat dela uste dugu. 
Baina argi dago erronka honi 
heltzeko elkarlana, dedikazioa 
eta bitartekoak behar direla", 
gehitu dute. Komunikabideeta-
ra bidalitako idatzi baten bidez 
azaleratu zuten abenduan, bai-
na erantzunik jaso gabe jarrai-
tzen dute, TXINTXARRI aldiz-
kariari berri eman diotenez.

Udal gobernuarekin elkarlana 
bideratzeko zain daude
Lasarte-Oriako Bizipoza Taldeko kideek ikasturteko 
plangintza garatzeko erantzuna behar dute

Lasarte-Oriako Udalak, Saha-
rarekin Elkartasuna Lasar-
te-Oria taldeak eta Oporrak 
Bakean programak dei egiten 
die herritarrei udaran Saha-
rako haurrak etxean hartze-
ko familiak behar dituztela-
ko, errefuxiatu kanpamentu-
tik atera eta udako oporrak 
bakean pasatzeko. 

Lasarte-Oriako Ruben, Ira-
ti eta Beñaten etxera Hassa-
na etortzen da. Aurten lau-
garren urtea izango du eta 
berarekin batera beste haur 
batzuk etor daitezen animatu 
nahi dute elkarteko kideek. 
Herriko harrera familiak hau 
kontatzen du: "Prozesua mar-
txan jarri genuenean, elkar-
teak bidalitako argazki bat 
eta izena besterik ez genuen, 
aste oso mugituak izan ziren 
baina batez ere ilusio handia 
genuen". Kezka "asko" zituz-
ten: "Nolako jarrera izango 
du etxean? Nola komunika-
tuko gara? gure semearekin 
ondo eramango da?". Behin 
etxean, komunikazioa izan 
zen "oztopoa" baina mimikaz 
eta batez ere umorez gaindi-
tu zuten. "Beraien hizkuntza 
hassanierako (arabierraren 
dialektoa) hitz batzuk inpri-
matu genituen eta orri ho-
rrekin pasa genituen lehen 
asteak; gezurra badirudi ere, 
euskaraz komunikatzen da 
gaur egun".

Oso garrantzitsua da he-
mengo haurrekin integratzea, 

baina baita beste haur saha-
rrekin kontaktua ez galtzea 
ere (elkartzeak asko laguntzen 
die). Horregatik, Udako Txo-
koetara eraman dugu urte 
hauetan eta oso gustura ibili 
da. Gainera, begirale/itzul-
tzaile bat izaten dugu espres-
ki haur horientzat. 

"Igeriketa ikastaroa ema-
ten du udalak eta guretzat 
oso baliagarria izan zen, 
batez ere lehen urtean, inoiz 
ez baitzen igerilekuan edo 
itsasoan sartu; momentu 
hori oso hunkigarria izan 
zen", gogoratu dute Ruben, 
Irati eta Beñatek. "Harre-
mana eta egunerokoa oso 
erraza izan da Hassanarekin: 
oso haur atsegina eta lasaia 
da. Aurten azken urtea izan-
go du (eta espero dugu azken 
kanpaina izatea) eta udaz 
berarekin gozatzeko irriki-
tan gaude". 

Informazio gehiago nahi 
duena elkartearekin harre-
manetan jar daiteke: www.
oporrakbakean.eus; 696 01 47 
86 telefono zenbakia edo opo-
rrakbakean@gmail.com hel-
bide elektronikoa. Gainera, 
Lasarte-Orian bilera infor-
matibo bat aurrera eramango 
dute Antonio Mercero aretoan, 
otsailaren 4an, 18:00etan. Ino-
lako konpromisorik gabe joan 
daiteke. Bertaratzeko asmoa 
dutenek 696 01 47 86 zenbaki-
ra deitu edo idaztea eskertu-
ko dute antolatzaileek.

Oporrak Bakean egitasmoak 
harrera familiak behar ditu uztail 
eta abuzturako Lasarte-Orian

Saharar gazteak Zarautzeko hondartzara joan ziren Udako Txokoetan.

EDUKI BABESTUA

Txintxarri
Euskal gehiengo sindikaleko 
ordezkariek martxoaren 17rako 
greba orokorra erregistratu eta 
gutxira bilera eta agerraldia 
egin dute LAB sindikatuko Goie-
rri-Buruntza eskualdeko ordez-
kariek, Villabonan. Lantokiak 
hustu eta kaleak betetzeko deia 
egitearekin batera lanuzte deial-
diaren helburuak zeintzuk diren 
gogorarazi dute: euskal langileen 
ordainsariak hobetzea eta gu-
txieneko soldata propioak er-
diestea. Azken xede horre hari-
ra, aurtengoa 1.500 eurokoa 
izatea proposatu dute ELA, ESK, 
Etxalde, Hiru eta Steilas-ekin 
batera. Hego Euskal Herrian 
deitu dute ekintza, Gutxieneko 
soldata hemen erabaki. LGS 1.500 
euro. Soldatak hobetu, aberas-
tasuna banatzeko lelopean.

LABek eskualde horretan di-
tuen ordezkariek nabarmendu 
dutenez, grebarako arrazoiak 
ez dira falta: "Bizitza garestitu 
egin da baina soldatak ez dira 
neurri berean igo. Ondorioz, 

beharginok erosahalmena galdu 
dugu. Ordainsariak 2008an zuten 
pisua berreskuratuko balute 
1.523 milioi euro gehiago jasoko 
genituzke; kopuru horren here-
na nahikoa litzateke gutxieneko 
soldata bermatzeko". Ildo horre-
tatik, aldarrikatu dute "Euskal 
Herriko errealitatera" egokitu-
tako ordainsariak behar dituz-
tela langileek. Gaur egungoak 
aski ez direnez egunerokoari 
aurre egiteko, greba orokorrera 
deitu dute.

Langileen soldatak, 
"etengabeko erasopean"
Patronalaren jarrera kritikatu 
dute LABeko delegatuek: "Eremu 
pribatuan zein publikoan eten-
gabe erasotzen ari dira langileon 

soldatak, eta, orain, absentis-
moaren mantrarekin datoz are 
murrizketa gehiago inposatzera". 
Horrez gain, deitoratu dute gu-
txieneko soldata negoziatzeari 
uko egin izanda. "Confebask-ek 
eta NEK Nafarroako Enpresarien 
Konfederazioak uko egin diote 
lanbide arteko akordioa adoste-
ko mahaia eratzeari".

Hau guztia aldarrikatuko dute 
martxoaren 17ko greba oroko-
rrean: 1.500 euroko gutxieneko 
soldatak; arrakala matxista eta 
arrazistak murriztea; ordainsa-
ri guztiak gorantz bultzatzea; 
enpresaz enpresa eta sektorez 
sektoreko baldintzak hobetzea; 
gutxieneko pentsio eta presta-
zioak igotzea; sortutako aberas-
tasuna justuago banatzea; sol-
daten gaia Euskal Herrian era-
bakitzea, eremu pribatuan zein 
publikoan; eta Eusko Jaurlaritzak 
gutxieneko eskumenak eskura-
tzea, lan eta bizi baldintzak 
hobetzeko bidean "burujabetza 
gehiago" izateko. "Baditugu ha-
maika motibo mobilizatzeko".

LAB sindikatuaren Goierri-Buruntza eskualdeko ordezkarien agerraldia, Villabonan. LAB SINDIKATUA

Lantokiak hustu eta 
kaleak betetzeko deia
Martxoaren 17rako deitutako greba orokorraren harira bilera eta agerraldia egin 
dituzte LAB sindikatuko Goierri-Buruntza eskualdeko ordezkariek. Euskal langileen 
ordainsariak hobetzeko eta gutxieneko soldata propioak erdiesteko helburua dute

EUSKAL GEHIENGO 
SINDIKALAK 1.500 
EUROKO GUTXIENEKO 
SOLDATA PROPOSATU 
DU AURTENGORAKO

Txintxarri
Sexuen Elkarbizitzarako Ema-
kumeen Zentroa herriko eta 
inguruko emakumeen "topagu-
ne, parte hartze aktiborako eta 
ahalduntzerako gunea" dela 
nabarmendu dute udal ordez-
kariek. Iragarri duten progra-
mazioaren bidez, "lan jarraitua" 
bultzatu asmo du udalak, horren 
bitartez "berdintasuna susta-
tzeko, kontzientzia indibidual 
eta kolektiboa hartzeko eta 
gizarte bidezkoagoa, anitzagoa 
eta inklusiboagoa eraikitzeko".

Egindako eskaintza Jabetze 
Eskolaren inguruan egituratzen 
dela ere aipatu dute udal or-
dezkariek, eta hori zertarako 
sortu den ere ekarri dute go-
gora: "emakumeek berdintasu-
nean parte hartzeko eta eraba-
kitzeko dituzten eskubideak, 
autonomia eta gaitasuna indar-
tzeko funtsezko tresna gisa". 
Hala, nabarmendu dute ikas-
taroek "hainbat esparru" jorra-
tzen dituztela, hala nola, "on-

gizate emozionala, gorputz eta 
arte adierazpena, autozainketa, 
osasuna, komunikazioa, sor-
mena eta parte hartze soziopo-
litikoa". 

Izen emate epea
Izen emate epea noiz hasi eta 
noiz bukatuko den ere azaldu 
du; otsailaren 2tik 6ra izango 
dute interesdunek horretarako 
aukera. Aurrez aurre (Sexuen 
Elkarbizitzarako Emakumeen 
Zentroa) egin nahi dutenentzat 
ordutegi zehatz bat finkatu dute 
arduradunek. Otsailaren 2 eta 
3an 09:30etik 13:00etara, eta 
15:00etatik 19:00etara. Otsailaren 
4, 5 eta 6an, berriz 09:30etik 
17:00etara egin beharko dute. 
Sarean izena eman nahi dutenek, 
ordea, udalaren web atariaren 
bidez egin beharko dute. Horren 
guztiaren harira, ohartarazi 
dute ez dutela onartuko telefo-
no bidezko izen ematerik. Horren 
arrazoia da ordainketa egiteko 
erabiltzaile bakoitzaren baime-

na (sinadura) behar dutela. Alta, 
izen ematea sarean egiten du-
tenek kobrantza egin ahal iza-
teko kontu zenbakia jartzeko 
aukera izango dute, nahiz eta 
tramite hori aurrera eraman 
ahal izateko baimena sinatzera 
zentrora joan beharko duten. 

Horren guztiaren harira, ohar-
tarazi dute izen ematea egina-
gatik, ordainketak egiteko 
beharrezkoa den baimena sina-
tu gabe edukitzeak ez duela 
lekua gordetzea ahalbidetuko. 
Horiek mugatuak dira, eta hori 
hala izanik, inskripzioek leku 
kopurua gainditzen badute, 
parte hartzeak zozka bidez es-
leituko dituzte arduradunek. 
Zozketa otsailaren 9an egingo 
lukete, eguerdian. 

Hori guztia esanda, ikastaroak 
otsailaren 23an hasiko direla 
jakinarazi du, eta ekainaren 
19an amatuko.

Informazio osoa www.txintxa-
rri.eus web atarian kontsulta 
daiteke. 

Ikastaro eskaintza 
zabala, emakumeentzat
Sexuen Elkarbizitzarako Emakumeen Zentroan otsailetik ekainera bitarte aurrera 
eramango dituzten ikastaroak ezagutarazi ditu udalak. Otsailaren 2an irekiko dute 
izen emate epea eta 6ra arte izango dute interesdunek inskripzioak egiteko aukera

AHALDUNTZE ESKOLA 

• Antzerkia. Astelehena, 
17:30etik 19:30era. 51,00 
euro.
• Biodantza. Asteazkena, 
09:30etik 11:00etara. 38,25 
euro.
• Ni-neu adierazten II: 
eskaerak eta mugak 
azaltzea. Astelehena, 
18:00etatik 19:30era.
• Geure burua babestea 
ongizatea izateko. 
Osteguna, 17:00etatik 
18:30era.
• Mugitu, adierazi eta 
ahaldundu. Asteartea, 
10:00etatik 12:00etara.
• Mindfulness eta emozioen 
kudeaketa. Astelehena, 
15:00etatik 16:30era; 
16:45etik 18:15era; eta, 
18:30etik 20:00etara.
• Elkarrekin ikasten. 
Asteartea, 16:00etatik 
18:00etara.
• Nire emozioek hitz egingo 
balute. Asteazkena, 
16:00etatik 18:30era.
• Xilografia tailerra. 
Asteartea, 10:00etatik 
12:00etara.
• Ederki zahartzea: 
autozaintza aktiboa eta 
osasungarria. Osteguna, 
10:00etatik 12:00etara. 

OHIKO IKASTAROAK 

• Gorputza entzuten eta 
sentitzen ikasiz. Astelehena, 
10:00etatik 11:00etara.
• Yoga. Sexuen 
Elkarbizitzarako Emakumeen 
Zenroan, asteartea, 
10:00etatik 11:30era. Manuel 
Lekuona Kultur Etxean, 
osteguna, 09:15etik 
10:45era. 38,25 euro.
• Batuka. Osteguna, 
11:15etik 12:00etara, edo 
12:15etik 13:00etara.
• Eskulanak. Osteguna, 
10:30etik 12:30era. 51,00 
euro.
• Hipopresiboak. Asteartea, 
17:30etik 18:30era, eta 
osteguna, 16:15etik 
17:15era. 44,55 euro.
• Tai Xia. Asteazkena, 
17:00etatik 18:00etara edo 
18:00etatik 19:00etara. 
21,98 euro.
• Kantua. Asteartea, 
11:45etik 13:15era.
• Bitxiak. Astelehena, 
16:00etatik 18:00etara.
• Jantzi konponketak. 
Astelehena, 16:00etatik 
18:30era.
• Zaindu zure gorputza |. 
Ostirala, 10:00etatik 
11:00etara.

Ikastaroak, egunak eta ordutegiak

Txintxarri
Etxebizitza, Lurzoru eta Hiri-
gintza Arloko Presako Neurrien 
Lege berria inplementatzea izan 
zen Eusko Jaurlaritzak eta EU-
DEL Euskadiko Udalen Elkarteak 
antolatutako jardunaldiaren 
ardatza. Hilaren 14an aurrera 
eraman zuten Gasteizen eta ber-
tan izan ziren Agustin Valdivia 
alkatea zein udaleko kabinete-
buru eta sailen arteko antola-
keta koordinatzaile Iñigo Zaba-
leta. Biek ala biek nabarmendu 
dute "garrantzi handiko topake-
ta" izan zela, berriki eremu 

tentsionatu gisa izendatua izan 
baita udalerria. 

Topaketa hori baliatu zuten 
"bizitegi eskaintza azkarrago 
sortzeko tresnak" ezagutu eta 
eskuratzeko, legeak udalei ema-
ten dizkienak. Hauek aipatu 
dituzte: epe urbanistikoak eta 
burokratikoak murrizteko for-
mulak; udalarenak diren par-
tzeletan etxebizitza babestuak 
eraikitzeko lehentasunez era-
biltzeko mekanismoak; eta hi-
rigintza egungo behar soziale-
tara egokitzeko ahalmen han-
diagoa izatea.

Udal ordezkariek azpimarratu 
dutenez, Lasarte-Oriako bizitoki 
larrialdi egoerak eskatzen du 
erakundearen "erantzun proak-
tiboa". Horren harira, dagoeneko 
"hainbat ildotan lanean" ari di-
rela zehaztu dute, "herritarrek 
etxebizitza duin eta eskuragarrie-
tan bizitzeko aukera" izan dezaten. 

Aurrez aipatutakoaz gain etxe-
bizitza turistikoen erregulazioa 
jorratu zuten Gasteizen. "Lege 
berriak sendotu egiten ditu HAPO 
Hiri Antolamendurako Plan 
Orokorrean dagoeneko txertatu 
ditugun neurriak". Udal plan-
gintza horrek "erregulazio zo-
rrotza" ezartzen die turismo 
ostatuei eta mugatu egiten du 
horien kokapena (beheko edo 
zenbait baldintzaren menpeko 
lehenengo solairuetara), herriko 
bizitoki parkea "hirugarren sek-
torekoa ez bihurtzeko".

Etxebizitza lege berriari buruzko 
jardunaldi batean izan dira 
"Bizitegi eskaintza azkarrago sortzeko tresnak" 
eskuratu dituzte parte hartu duten udal ordezkariek

TXINTXARRI

Baratzeak zozkatu dituzte
Plazaola Landa Eremuko baratze ekologikoetako sailek badituzte jada 
jabeak, udal ordezkariek atzo (hilak 22) egindako zozketaren ondoren. 
1etik 119ra zenbakitutako 77 bola atera zituzten, banan-banan. Lur zati 
horiek landu ahal izateko eskaerak egin dituzten herritarretako batzuk 
ekitaldira bertaratu ziren.



ALBISTEA   7TXINTXARRI ALDIZKARIA  2026-01-23  Ostirala

GORKA LASA

Beteta

NEURE KABUZ

Asteazken arratsaldea da eta eguneroko lanak amaitutzat emanik, 
auzoko tabernara jaitsi naiz garagardo bat hartzera.

Ondoko mahaian gizon emakumez osaturiko laukote batek az-
kenaldian hizketarako hainbeste ematen ari den Estatu Batuetako 
Trump presidentea du mintzagai. Nola atxilotu dituen Venezuelan 
Maduro eta haren emaztea, bertako petrolioaren kudeaketa, 
Groenlandiaren inbasioa, migranteak eta abar luze bat. Kezkatu-
rik eta arduraturik nabaritu ditut, guzti honek beraiengan zer 
nolako eragina izango duen jakin-minez.

Belarria ondoko mahaian jarria nuen bitartean, basoa hustu dut 
oharkabean, eta oraindik goiz delako aitzakian ondoko tabernara 
joan naiz.

Han, beste garagardo bat eskatuta, atzeko jubilatu pareak piztu 
dit arreta. Horiek Euskal Herriko pentsiodunen borrokari buruz 
ari ziren, martxoan egingo den greba orokorrari buruz, nekazarien 
mobilizazioei buruz. Hauek ere burumakur sumatu ditut, beroiei 
zuzenean eragiten dien gaiak direlako.

Konturatzeke, basoa begiratu eta hutsik dago barra gainean. 
Hirugarren trago bat hartzea erabaki dut etxera joan aurretik.

Hurrengoan ere gauza bera eskatu dut. Bertan, gazte gehiago 
dago eta beste estilo bateko musika ere bai. Garagardoari lehen 
tragoa emanez, ondoko aulki luzeetan hiru gazte eseri dira, eta 
hauen elkarrizketan murgildu naiz disimuluz. Batak, azterketa 
gaizki egin duela dio amorruz. Besteak, lanik aurkitu ezinik da-
bilela, ehun curriculumetik gora bota dituela eta ezer ere ez, el-
karrizketa bakar baterako deitu dutela, nazkaturik. Eta hiruga-
rrenak berriz, pisu baten bila dabilela desesperaturik, baina 
etxebizitzek duten prezioarekin ezinezkoa dela, eta gurasoekin 
bizi izaten jarraitu beharko duela luzaroan.

Barrara begiratu eta han ikusi dut nire basoa berriz ere hutsik. 
Ez dakit zein aldetatik begiratu, basoa beti hutsik aurkitzen dut. 
Beste batera noa, ea han beteta ikusten dudan. 

Txintxarri
Enpresa txiki eta ertainei (ETE) 
merkatuaren egungo errealita-
tera egokitutako tresnak eta 
ezagutzak emateko asmoz, Be-
terri-Buruntza Mankomunitateak 
doako trebatze ibilbide pertso-
nalizatua jarri du martxan. 
Egitasmo horren barruan bi saio 
antolatu ditu hilaren 30ean eta 
otsailaren 5ean, Astigarragako 
Erribera kulturgunean. Aurrez 
aurreko ikastaroak izango dira 
eta tokiak erreserbatu nahi di-
tuztenek artikulu honetako QR 
kodea eskaneatu eta formularioa 
bete beharko dute. 

Ikuspegi praktikotik diseina-
tu dute arestian aipatutako tre-
batze ibilbide digitala, ETEen 
"benetako beharrak eta erronkak" 
abiapuntu hartuta, antolatzaileek 
jakinarazi dutenez. Aholkulari-
tza espezializatu bateko kideek 
emango dituzte saioak, parte 
hartzaile bakoitzaren enpresaren 
egoerara eta heldutasun digita-
lera egokituta. "Digitalizazio 
prozesuak modu eraginkorrean 

ulertu eta planifikatzeko oina-
rrizko gaitasunak eskuratuko 
dituzte".

Hilaren 30ean Enpresen berri-
kuntza eta eraldaketa digitala 
formakuntza saioa egingo dute 
09:00etatik 12:00etara, gaztelaniaz. 
Otsailaren 5ean, aldiz, Adimen 
artifizial sortzailea enpresa in-
dustrialean ikastaroa emango 
dute aurrekoaren ordutegi eta 
hizkuntza berean. Esan bezala, 
biak ala biak Astigarragako Erri-
bera kulturgunean izango dira. 

Beterri-Buruntza Digitala
Formakuntza saio horiek Bete-
rri-Buruntza Digitala egitasmoa-
ren barrukoak dira. Norabide 
horretan, ETEen lehiakortasuna, 
berrikuntza gaitasuna eta jasan-
garritasuna indartzeko estrate-
giaren parte dela zehaztu dute 
antolatzaileek. 

Estrategia digitalaren defini-
zioa, prozesuen digitalizazioa, 
tresna zehatzen erabilera edota 
merkatu ingurunera egokitzeko 
gaitasuna izango dira trebakun-

tza ibilbidean zehar partaideek 
eskuratuko dituzten gaitasunak. 
Informazio gehiago jaso nahi 
dutenek enpresa@beterriburun-
tza.eus helbide elektronikora 
idatzi edo 943-24 45 23 telefono 
zenbakira hots egin dezakete.

Arotzeria eta sukaldaritza
Beste bi formakuntza ibilbideren 
berri eman du Beterri-Buruntza 
Mankomunitateak. Gipuzkoako 
Foru Aldundiaren Elkar-Ekin 
programaren barrukoa da ho-
rietako bat: Sukaldeko Oinarriz-
ko Eragiketak, Erroak-Sartu 
erakundearen eskutik. Helburua 
da ostalaritza sektorearen beha-
rrei erantzutea eskualdean lan-
gabezia egoeran dauden pertso-
nen laneratzea sustatuta.

Ibilbideak formakuntza teori-
ko-praktikoa eskainiko du, eta 
horrez gain, parte hartzaileek 
gaitasun digitalak, hizkuntza 
gaitasunak eta zeharkako kon-
petentziak landuko dituzte, hala 
nola komunikazio eraginkorra, 
talde lana eta moldagarritasuna. 

Erribera kulturgunean egingo dituzte hilaren 30eko eta otsailaren 5eko formakuntza saioak. GERTU KULTURA

Eraldaketa digitala 
sustatzeko prestakuntza
Beterri-Buruntzan jarduten duten enpresa txiki eta ertainentzako bi saio aurrera 
eramango dituzte hilaren 30ean eta otsailaren 5ean, Astigarragan. Berrikuntza, 
eraldaketa digitala eta adimen artifizial sortzailea landuko dituzte horietan

Guztira hamabost pertsonak 
parte hartuko dute eta amaitzean 
ziurtagiri profesionala eskura-
tzeko aukera izango dute.

Bestalde, otsailean Tamaina 
Handiko Arotzeria eta Kudea-
keta ibilbidea jarriko dute mar-
txan Emaus Gizarte Fundazioak 
eta Arotzgi erakundeak. Pres-
takuntza horrek zurgintzaren 
arloan kualifikazio teknikoa 
eskaintzea du xede, sektorean 
dagoen langile kualifikatuen 
eskariari erantzuteko.

Ibilbide horretako formakun-
tza teknikoa 305 ordukoa izango 
da, eta bertan, besteak beste, 
tamaina handiko zurezko hon-
dakinen berreskurapena eta 
errebalorizazioa, arotzeriako 
zerbitzuetako oinarrizko proze-
durak eta zurezko hondakinen 
sailkapena eta lehengoratzea 
landuko dira. Horrez gain, par-
te hartzaileek 50 orduko pres-
takuntza jasoko dute gaitasun 
soziolaboral eta digitalen ingu-
ruan, eta 90 orduko praktikak 

egiteko aukera ere izango dute 
sektoreko enpresetan. Harrema-
netarako, idoia.vidaurrazaga@
emaus.com-era idatzi edo 690 17 
59 82 telefonora deitu dezakete.

Izena emateko 
formularioak

Ttakunenea elkartean aurkeztu dute TrukeLandia. TXINTARRI

Ikasitakoa partekatzen hasteko 
prest daude familietako kideak
Euskara transmititzeko konpromisoa duten sendien 
arteko lotura indartuko dute TrukeLandia egitasmoan

Txintxarri
GurasoLeku programaren ada-
rretako bat da GurasoLandia, 0 
eta 5 urte bitarteko haurrak 
dituzten familiei zuzendua. Ho-
rien arteko loturak indartzeko 
eta euskara transmititzeko har-
tu duten konpromisoa aberas-
teko, hilabetean behin Truke-
Landia ekimenan parte hartuko 
dute. Izenak aurreratzen du saio 
horietan egingo dutena: jolasak, 
ipuinak, abestiak, bizipenak... 
trukatu, nola ez, euskaraz. Hiz-
kuntza hori modu naturalean 
eta egunerokoan presente egon-
go den harreman guneak sortu-

ko dituzte, beraz. Edozein za-
lantza dutenek (betiere Guraso-
Landian parte hartzen ari badi-
ra) Lasarte-Oriako Udaleko 
Euskara Sailera jo, ttakun@
ttakun.eus helbide elektroniko-
ra idatzi edo 943-36 68 58 telefo-
no zenbakira dei dezakete.

Egitasmoa Udaleko Euskara 
Zerbitzuak bultzatzen du, Ttakun 
Kultur Elkartearekin, Andre 
Joakina Haur Eskolarekin, Lan-
daberri eta Sasoeta-Zumaburu 
ikastetxeekin, Burunzpe eta 
Landaberri guraso elkarteekin 
eta Muntteri euskaltegiarekin 
elkarlanean.

Txintxarri
Urte berrirako erronka polita 
izan daiteke euskaraz bizitzen 
hastea edota are intentsitate 
gehiagorekin egitea. Mintza-
praktika egitasmoak horretan 
laguntzen die parte hartzen du-

tenei. Sinplea da funtzionamen-
dua: hizkuntza praktikatu nahi 
duten pertsonak (bidelariak) 
ordubetez elkartzen dira horre-
tan lagunduko dienarekin (bi-
delaguna); lasai eta eroso jar-
duteko guneak eratzea da xedea.

Maiztasuna, normalean, aste-
rokoa izaten da baina partaideen 
beharrizanetara egokitutako 
gero eta talde gehiago sortzen 
ari dira; aurten 8.000 bat eus-
kaltzale parte hartzen ari dira, 
Taupa mugimenduak emandako 
datuen arabera. 

Eta are gehiago izan daitezke, 
erronkari heldu eta Mintzaprak-
tika egitasmoko kide pertsona 
gehiago animatzen badira. In-
teresa dutenek kultura@ttakun.
eus helbidera idatzi edo 688 53 
78 59 telefonora dei dezakete.

Euskaraz bizi nahi duten 
guztientzako tartea eta aukera
Aurrez aurre nahiz sarean, 8.000 bat euskaltzale mugitzen 
ditu Mintzapraktika egitasmoak, baita gure herrian ere

Txintxarri
Amasa-Villabonan aurkeztu dute 
Gipuzkoako Herriarteko Bertso-
lari Txapelketa, taldekakoa. 
Hirugarrena izango da eta au-
rreko bietan (1999an eta 2017an 
jokatu zituzten) baino parte 
hartze handiagoa izango duela 
jakinarazi dute antolatzaileek. 
Maiatz amaierara arte ehun saio 
baino gehiago aurrera eraman-
go dituzte lurraldean. 

Ekimen kolektibo horrek, ba-
nakakoarekin alderatuta, bes-
telako helburuak ditu: Gipuz-
koako eskualdeetako bertso 
eskolak saretuko ditu eta auke-
ra erakargarriak emango dizkie 
plaza gutxitan aritzeko abagunea 
duten bertsolariei. Antolatzaileen 

esanetan, sustatu dute partaideen 
profila "ahalik eta anitzena" 
izatea; emakume eta genero di-
sidenteen parte hartzea sustatu 
dute, batez ere. Horrez gain, 
"bertso komunitate osoa" elkar-
tuko dutela nabarmendu dute: 
bertsolariak, epaileak, gai jar-
tzaileak, antolatzaileak, zaleak... 

Lau fase, zortzi eskualde
Lehenengo eta bigarren kanpo-
raketak, finalerdiak eta finala. 
Horiek izango dira taldekako 
herriartekoko lau faseak, hila-
bete honetatik maiatz amaiera-
ra arte 57 taldek jokatuko dituz-
tenak, zortzi eskualde hauetan 
banatuta: Buruntzaldea (gure 
herriko Earra! bertso eskola 

tartean), Debabarrena, Deba-
goiena, Donostia, Goierri, Oar-
so-Bidasoa, Tolosaldea, Urola 
eta Urola Kosta. 

Herri eta eskualde bakoitzak 
bere errealitate soziolinguisti-
koaren arabera antolatuko ditu 
lehen faseko saioak: 40 bertso-
lari aurreneko aldiz ariko dira 
oholtzan eta, antolatzaileen 
aburuz are hobea dena, beste 
horrenbeste lagunek lan egingo 
dute guztia antolatzeko. Eskual-
de bakoitzeko talde bat sailka-
tuko da hurrengo fasera.

Final handia maiatzaren 30ean 
jokatuko dute Aiako probalekuan. 
Txapelketaren esentzia manten-
duko dute: bertso bazkari erral-
doiaren formatua izango du.

Gipuzkoako Herriarteko Bertsolari Txapelketaren aurkezpen jendetsua. GIPUZKOAKO BERTSOZALE ELKARTEA

Bertso eskolak saretuko 
dituen txapelketa
Gipuzkoako bertsolari lehiaketa martxan da, baina ez indibiduala, taldekakoa baizik. 
Hirugarren edizioa izango da 1999koa eta 2017koaren ostean. 57 taldek ekingo 
diote aurreneko faseari, horien artean, Lasarte-Oriako Earra! bertso eskolakoek

Familiek euren hezkuntza es-
kaintza ezagutu eta datorren 
ikasturteari buruz izan ditzake-
ten zalantzak argitzeko ekimenak 
egingo dituzte ikastetxeek.

Oriarte Landaberrin aurkezpen 
jaia egingo dute igandean, hilak 
25, 11:00etatik 13:00etara. Hiru 
egun geroago ate irekien jardu-
naldia egingo dute 17:00etatik 
18:00etara. Sasoetan, berriz, hi-
laren 31n erakutsiko dute ikas-
tetxea 11:00etatik 13:00etara eta 
otsailaren 3an egingo dute in-
formazio bilera, 17:00etan (biak, 
Zumaburu eraikinean). Azkenik, 
Garaikoetxea-Landaberrin hila-
ren 27an eta 28an burutuko di-
tuzte aurkezpena eta bilkura, 
hurrenez hurren.

Matrikulazio festa eta 
jardunaldiak egingo 
dituzte ikastetxeetan

Udal Euskaltegiko langileek ja-
kinarazi dute hilaren 30era arte 
izena eman dezaketela herritarrek, 
"pertsona desberdinen beharrei 
harrera emateko" prestatu dituz-
ten kurtsoetan: A1, eta A2, oina-
rrizkoak; B1 zein B2, erdibidekoak; 
edota C1, aurreratua. Horiez gain, 
urte erdiko ikastaro intentsiboak 
eskaintzen dituzte. 

Horrekin batera, gogorarazi 
dute Lasarte-Orian erroldatuta 
dauden herritarrek matrikularen 
% 85eko dirulaguntza eskura 
dezaketela. "Euskara erritmo 
bizian! Eman pausoa eta lortu 
behar duzun ziurtagiria!", gehi-
tu dute. Informazio gehiagorako: 
udaleuskaltegia@lasarte-oria.
eus edo 943-36 16 21.

Euskara ikasteko 
pausoa emateko  
deia egin dute

Egurrarekin lan egiten ikasi eta 
artelan dotoreak ondu nahi di-
tuzten herritarrek gaur (hilak 
23) dute Zurmailu taldearen 
aurtengo zurlanketa ikastaroan 
izena emateko azken aukera. 
Manuel Lekuona Kultur Etxeko 
3. solairura joan beharko dute 
10:00etatik 13:00etara; inskrip-
zioak 186 euro balio ditu. Otsai-
laren 2an hasiko dira eta aza-
roaren 23an bukatuko dute.

Zura lantzeko 
ikastaroan aritzeko 
epea, amaitzear

Zurmailukoen iazko erakusketa. TXINTXARRI
TXINTXARRI

Urteurrena antolatzen hasi dira
25 urte beteko ditu Kukukak aurten, 2026-2027 ikasturtea hastearekin 
batera. Antzerkia eta dantza herrian zehar zabalduta, hainbat pertsonen 
oroitzapen goxoen oinarri dira duela mende laurdenetik. Zabaletan hasi 
zen ekimena, eta berehala, Lasarte-Oria osoko ikur eta topagune 
artistiko bihurtu zen. Hori guztia dela-eta, urteurren berezia ospatzeko 
lehenengo bilera aurrera eraman zuten hilaren 17an, Antonio Mercero 
aretoan. Hilabetero ekitaldi txiki bat egin edo jai handia egin ikasturte 
amaieran, horixe mahai gainean jarri zuten kontuetako bat, beste 
batzuen artean.

Hamaika ideia izan dituzte eskolaren urtebetetzea biribiltzeko. Jakinarazi 
dutenez, bilera gehiago egingo dituzte, eta hurrena otsailean izango da. 
Horrekin batera, gogorarazi dute gaur egungo nahiz lehengo ikasle, 
irakasle eta laguntzaileak daudela parte hartzera gonbidatuta. "Zuen zain 
izango gara; goazen denon artean herria alaitzera!".

TXINTXARRI

Espazioez eta instalakuntzez
Udalerriko espazioez eta instalakuntzez informazioa jasotzeko galdeketa 
zabaldu dute LOGA Lasarte-Oriako Gazte Asanbladako kideek, sarean. 
Toki horiek egokiak ote diren eta gazteek erabiltzen ote dituzten jakin nahi 
dute minutu gutxitan egitekoa den formularioaren bidez.

Aipatu galdetegi horretan Udal Liburutegia, Gaztelekua eta herriko kirol 
instalakuntzei buruzko galderak egin dituzte. Horrekin batera, parte 
hartzaileek aukera dute hobetu edo aldatuko luketenari buruz azalpenak 
emateko.

Hilabete hasieran okupazioaren eta espazio autogestionatuen gaia 
jorratu zuten Donostiako Alde Zaharreko Gazte Asanbladako kideekin 
batera, Xirimiri elkartean aurrera eramandako tailerrean.

Herriko gazte ugarik 2024ko ekainean aurkeztu zuten asanblada. 
"Espazioaren problematikari irtenbidea" emateko lanean ari dira ordutik. 
Laster iragarriko dituzte jarduera gehiago. 

Txintxarri
Euskal Automobilismo Federa-
zioak 2025 denboraldiko sariak 
banatu zituen hilaren 18, Azpei-
tian. Autokros, rally, lur rally, 
mendia... modalitate ezberdine-
tako gidariak bildu ziren Baz-
tartxo antzokian. Aitor Manso 
herritarra Mendiko txapelketa-
ko bi podiumetan igo zen maila 
gorenera.

2025 denboraldian izandako 
jardunarengatik Lasarte-Oriako 
gidariak 2. kategoriako eta 9. 
multzoko garaikurrak jaso ditu.

Gauzak, ixteke
Martxoan hasiko da lehia berri-
ro eta horri begira, zehaztapen 

gutxi eman ahal izan digu he-
rriko gidariak. 

Euskadiko lehiaz gain, Espai-
niako txapelketan ere lehiatu 
nahi du, Mansok onartu digunez. 
Orain arte izan duen ibilgailua 
saldu du herritarrak, ordea, eta 
Madrilgo talde batekin ari da 
negoziaketetan: "Espainiako 
txapelketako Madrilgo talde 
batekin eta kotxe berriarekin 
egiteko gogoak dauzkagu". 

Oraindik ez dute ezer itxia, 
baina ekipoa eta autoa lortuz 
gero, Espainiako eta Euskadiko 
lehiaketetako bi jardunaldi data 
berean lehiatuko dira eta Espai-
niakoari lehentasuna emango 
liokeela onartu du gidariak: 
"Euskadiko txapelketan bi las-
terketa gutxiago egingo genituz-
ke eta Madrilgo beste lasterke-
tak batzuetan ere parte hartuko 
genuke".Aito Manso herritarra, 2. kategoriako podiumeko koska gorenean. A. MANSO

Aitor Mansok 2025. 
urteko sariak jaso ditu
Euskal Automobilismo Federazioak Mendi txapelketako 2. kategoriako zein 9. multzoko 
garaikurrak eman dizkio herriko gidariari iaz egindako jardunagatik. Aurten oraindik ezin 
du zehaztapen handirik eman, baina Espainiako txapelketa ere lehiatu nahi du Mansok

ASTEBURUKO KIROL HITZORDUAK
FUTBOLA
OHOREZKO ERREGIONAL MAILA

Ostadar SKT - Oiartzun KE B
Larunbata. 11:45. Atsobakar kirol gunean.

GORENGO MAILA

Ostadar SKT - Hondarribia FE
Larunbata.15:30. Michelin kirol gunean.

ERREGIONAL I. MAILA, IGOERA

Antigua Luberri - Texas Lasartearra CF 
Igandea. 17:20. Berio, Donostian.

ERREGIONAL I. MAILA, KOPA

A. Mundarro B - Ostadar SKT
Larunbata. 17:45. Astigarragan.

OHOREZKO JUBENIL MAILA, IGOERA

Ostadar SKT - Orioko FT
Igandea. 11:00. Atsobakar kirol gunean.

JUBENILEN GORENGO MAILA

Texas Lasartearra CF - Antzuola KE
Larunbata. 17:30. Michelin kirol gunean.
Hondarribia FE B - Ostadar SKT
Larunbata. 15:30. Hondartza, Hondarribian.

JUBENILEN I. MAILA, KOPA

Ostadar SKT - Zarautz KE D
Igandea. 17:30. Atsobakar kirol gunean.

JUBENILEN I. MAILA, UD. KOPA

Texas Lasartearra CF - Usurbil FT B
Igandea. 10:30. Michelin kirol gunean.

OHOREZKO K. MAILA, JAITSIERA

Beti Ona CD - Ostadar SKT 
Larunbata. 11:00. Beraun, Errenteria.

ARETO FUTBOLA

OHOREZKO ERREGIONAL MAILA

Eguzki Arkupe R. - Euskalduna SD
Ostirala. 20:50.  Maialen Chourraut kirol.

ERREGIONAL I. MAILA

Eguzki ISU Leihoak - San 
Pedrotarrak B
Igandea. 11:10. Maialen Chourraut kirol.

GAZTEEN MAILA

Makax B - Eguzki Lekuona t.
Larunbata. 14:00. Egia kirol., Donostian.

KADETE MAILA

Eguzki Escalerillas t. - Aloña Mendi
Larunbata. 11:30. Maialen Chourraut kirol.

SASKIBALOIA

SENIOR II. MAILA

Bera Bera - Ostadar SKT
Larunbata. 20:00. Paco Yoldi, Donostian.

EUSKAL LIGA, KADETE MAILA

Ostadar SKT - Yoga Shala Askatuak
Larunbata. 18:30. Maialen Chourraut kirol.

K. PARTAIDETZA, A-1

Hondarribia - Ostadar SKT

Igandea. 16:00. Hondartza, Hondarribian.

K. PARTAIDETZA, A-5

Ostadar Beltza - Bera Bera
Larunbata. 11:00. Maialen Chourraut kirol.
Arri BKL - Ostadar Urdina
Larunbata. 12:00. Beasainen.

BOLEIBOLA

EUSKAL LIGA, I. MAILA

Navarvoley A - Ostadar SKT
Igandea. 11:30. Berriozar, Nafarroan.

EUSKAL LIGA, II. MAILA

Aidean ZKE - Ostadar SKT
Igandea. 14:00. Zarautzen.

GIPUZKOAKO L., JUBENILAK

Usurbil - Ostadar SKT
Igandea. 12:45. Oiardo kirol., Usurbilen.

GIPUZKOAKO L., K. ERRENDIMENDUA

Ostadar SKT - Goierri A
Larunbata. 13:15. Maialen Chourraut kirol.

GIPUZKOAKO L., K. PARTAIDETZA

Ostadar SKT - Fortuna
Larunbata. 09:30. Maialen Chourraut kirol.

PILOTA

ESKUZ BINAKA, N. 2. MAILA

 Intza - Hernani 3
Larunbata. 11:30 (2. partida). Michelin pil.

G. PALA, BINAKA, N. 2. MAILA

Azkia 2 - Intza
Larunbata. 17:00. (1. partida) Mutrikun.

G. PALA, BANAKA 7RA, N. 2. MAILA

Intza (Artetxe) - Loran
Ostirala. 19:00 (1. partida). Loidibarren pil.

ESKUZ, BINAKA, K. 1. MAILA

Intza - LAPKE 1
Larunbata. 11:30 (2. partida). Michelin pil.

ESKUZ, BINAKA, K. 2. MAILA

Tolosa - Intza
Larunbata. 10:00 (2. partida). Tolosan.

ERRUGBIA

EUSKAL LIGA, II. MAILA

Gipuzkoa Sortzen - Univ. Bilbao
Larunbata. 15:30. Atsobakar kirol gunean.

18 URTEZ AZPIKOA

Hernani - Zarautz Beltzak Eibar
Igandea. 10:00. Landare, Hernanin.

16 URTEZ AZPIKOA

Zarautz Beltzak Eibar - Univ. Bilbao A
Larunbata. 13:45. Atsobakar kirol gunean.

10 ETA 12 URTEZ AZPIKOA

Beltzak RT eskolako gaztetxoek 
topaketa izango dute.
Igandea. 10:00. Gasteizen

JUDO

ESPAINIAKO KOPA

LOKEko Iraia Diaz kadete mailako 
Espainiako Kopan lehiatuko da.
Larunbata. Tarragona, Katalunian.

GIPUZKOAKO TXAPELKETA

LOKEko infantilak Gipuzkoako 
txapelketen lehenengo fasean 
izango dira lehian.
Igandea.  Urnietan.

ATLETISMOA

EUSKADIKO TXAPELKETA

Ostadar SKTko zein herriko 
atletek Euskadiko txapelketan 
parte hartuko dute.
Larunbata eta igandea. Anoetako 
Belodromoa, Donostian

XAKEA

GIPUZKOAKO TXAP., I. MAILA

Taula A - Alfil B
Larunbata. 16:00. Blas de Lezoko lokalean.

GIPUZKOAKO TXAP., II. MAILA

Salto Bidasoa C -Taula B
Larunbata. 16:00. Irunen.

GIPUZKOAKO TXAP., III. MAILA

Gros L -Taula C
Larunbata. 16:00. Donostian.

2. kategoria
1.- Aitor Manso - 246 p.
2.- Josu Beitia - 177 p.
3.- Joseba Iraola - 162 p.

9. Multzoa
1.- Aitor Manso 

Lasterketak
- Andatzatik Aiara igoera: 
  Sailkapen orokorra - 3º 
  9. maila - 1º 
- Gorla igoera: 
  Sailkapen orokorra - 1º
  9. maila - 1º 

- San Cosme igoera: 
  Sailkapen orokorra - 2º 
  9. maila - 1º 
- Dimako igoera: 
  Sailkapen orokorra - 2º 
  9. maila - 1º 
- Jaizkibel igoera: 
  Sailkapen orokorra - 4º 
  9. maila - 1º 
- Urrakiko igoera: 
  Sailkapen orokorra - 2º 
  9. maila - 1º

2025 urteko sailkapena eta emaitzak

Txintxarri
Eguzki Areto Futbol taldeek ez 
zuten aldeko emaitzarik izan li-
gako jardunaldian; puntua esku-
ratu zuen bakarra I. Erregiona-
leko talde izan zen.

Maialen Chourraut kiroldegian 
jokatu zuten Gazteen mailako ki-
deek partida estua jokatu zuten. 
Etxekoak 2-0 aurreratzea lortu 
zuten arren, Janrablue ez zen be-
soak gurutzatuta geratu eta pix-
kanaka markagailuari itzulia eman 
zion Tolosako taldeak (2-4). Ho-
ri-beltzak berriro emaitza alde 
jartzen saiatu arren, tolosarrek 
errenta mantentzen jakin zuten 
eta azken emaitza 4-6 izan zen.

Kanpoko lehiei dagokionez, 
Errenterian Gamon Auziren aur-
kako neurketa berdintzea lortu 
zuen Eguzki ISU Leihoak taldeak. 
Etxekoek lehen minutuetan 2-0ekoa 
lortu zuten arren, hori-beltzek 
ongi egin zioten aurre egoerari 
eta bina amaitu zen neurketa.

Ohorezko erregionalak, aldiz, 
ezin izan zuen jokoan nagusitu 
zen Bilkoin Basaberen aurka ezer 
egin eta 11-3 galdu zuen Legorretan.

Golak, Euskadirekin
Bestalde, 14 eta 16 urtez azpiko 
Erkidegoen arteko Espainiako 

txapelketako multzoen lehian, 
Eguzkiko ordezkariek lan ona 
egin zuten Extremaduraren aur-
kako partidetan. Gaztetxoen 
lehian Julen Mauleonek eta 
Aimar Garciak gol bana egin 
zuten eta 16 urtez azpikoan, Hugo 
Hernandezek bi gol. Herritarren 
ahaleginak ez ziren nahiko izan 
norgehiagokak gainditzeko; 6-2 
eta 6-5 galdu zuten, hurrenez 
hurren.

Balear Uharteko ordezkarien 
aurka ere ez zuten zorterik izan; 
1-5 eta 0-6 izan ziren emaitzak.

Txapelketan bosgarren eta 
laugarren postuetan sailkatu 
dira bi taldeak. Ondorioz, ezin-
go dira lauko final handian izan, 
baina azken sailkapena zehaz-
teko lehia izango dute martxoan.

Eguzki AFko ordezkariek puntu 
bakarra eskuratu dute Ligan
Euskadirekin jokatu duten Lasarte-Oriako ordezkariek  
lau gol egin dituzte Extremaduraren aurkako lehian

Txintxarri 
Xabat Martin Mariezkurrena 
protagonista izan zen hilaren 
18an, Antonio Elorza belodromoan 
jokatutako Gipuzkoa Pista Sari-
ko jardunaldian. 16 urtez azpiko 
Espainiako Madison txapeldun 
izendatu berri, herritarrak sari-
ko garaikurra ere eskuratu zuen. 

Lehia hasi baino lehen, Espai-
niako txapeldun izateagatik he-
rritarrak Euskadiko talde kide 
Daniel Diazekin batera ohorezko 
itzulia egin zuen belodromoan 
zeuden ikusle eta lehiakideen 
txaloak jasoaz.

Kadete kategoriako txirrindu-
lariek scratch, tenpo eta puntua-
zioa probei egin zieten aurre 
lehiaketako azken jardunaldian; 
juniorrak, aldiz, scratch, kanpo-
raketa eta puntuazioa lehiatu 
zituzten.

Andoain Txirrindulari eskola-
ko kide Martin gogotsu aritu zen 
lehian eta hiru saioetan garaile 
izan zen. Kadete mailako jardu-
naldiko irabazlea izateaz gain, 

sailkapen orokorreko lehen pos-
tua ere izenpetu zuen 273 puntu-
rekin; bigarren CAM Bordeaux 
taldeko Maxime Cazaillon izan 
zen (229 p.) eta hirugarren Irunez 
taldeko Daniel Diaz (216 p.).

Horrez gain, taldekide Luken 
Garmendia Cespedes herritarrak 
junior mailako B multzoko scratch 

proba irabazi zuen; sailkapen 
orokorrean, 28. amaitu du txapel-
keta (62 p.). Kadete B multzoan 
ere amaitu zen lehia eta Dario 
Gomez Blanco herritarra sailka-
pen orokorreko 23. izan da (88 p.).

Hilaren amaieran, Gipuzkoa-
ko txapelketa lehiatuko dute 
guztiek.

Xabat Martin (erdian), Gipuzkoa Pista Sariko garaikurrarekin. GPS

Xabat Martin, Gipuzkoa 
Pista Sariko garaile
Andoain Txirrindulari Eskolako Xabat Martin herritarrak Gipuzkoa Pista Sariko azken 
jardunaldia irabazi eta sari nagusia jaso du. Lehiaketa hasi baino lehen, ohorezko 
itzulia egin du herritarrak Espainiako txapeldun titulua eskuratu izanagatik

Txintxarri
Beltzak RTko harrobiko kideak 
ligako jardunaldiaz gain, Euro-
pako Superkopako finalerdietan 
izan ziren lehian hilaren hiru-
garren asteburuan. Denetariko 
emaitzak izan zituzten eta horien 
artean, aipagarriena Castilla y 
Leon Iberians taldearen garai-
pena izan zen. Alex Saleta he-
rritarra kide duen ekipoak Lu-
sitanosen aurka jokatuko du 
finala hilaren 24an, Amster-
dam-en (Herbehereak).

Hilaren 16an, Palentzian (Gaz-
tela eta Leon) jokatu zuen Alex 

Saleta herritarra kide duen tal-
deak. Herbehereetako ordezka-
ri Delta gainditu zuen neurketa 
berdinduan. Bigarren zatian 
sartu zen zelaira Saleta herri-
tarra.

Bi aurkariak gogotsu atera ziren 
lehiara eta etxekoak izan ziren 
lehenak markagailua irekitzen 
(0-7). Deltak, ordea, ez zuen amo-
re emango eta Iberinasek jokala-
ri bat falta zuela baliatuz, 7-7 joan 
ziren atsedenaldira. 

Bigarren zatian, Iberiansek 
berriro aurre hartu (12-7) arren, 
Deltak ongi erantzun eta berdin-

keta lortzeaz gain, minutuetara 
aurrea hartzea ere lortu zuen 
(12-19). Etxekoak neurketa ore-

katzea lortu zuten 19na eginda 
eta gutxira entsegua ere egin zuen 
markagailuan 24-19 jartzeko. Az-
ken minutuak zirraragarriak izan 
ziren Deltak entsegu marrara 
gerturatu ziren eta Iberiansek 
ere aukera izan zuen errenta 
handitzeko. Baina azkenean etxe-
koek eskuratu zuten saria. 

Finalean, Portugalgo Lusitanos 
izango du aurrez aurre Espai-
niako ordezkariak. Lehen fase-
ko azken jardunaldian egin 
zuten topo bi taldeek eta orduan, 
Iberianesek 13-26 irabazi zuen.  

Denetariko emaitzak
Gipuzkoa Sortzen proiektuko 
ordezkariei dagokienez, Ohorez-
ko B mailako kideek Real Ovie-
do izan zuen aurkari eta beltzak 
nagusi izan ziren, 0-72. Jokin 
Beloki eta Joanes Arroyo Ovie-
don (Asturias) izan ziren borro-

kan; zoritxarrez, Belokik min 
hartuta utzi behar izan zuen 
zelaia.

Gainerako taldeek lehia estuak 
eta emaitza ezberdinak izan zi-
tuzten. Atsobakar kirol gunean, 
berdinketa eskuratu zuen Eus-
kal Ligako I. mailako taldeak 
Atletico San Sebastianen aurka. 
Hamabosna tanto egin zituzten 
bi taldeek. Beltzez betetako ze-
rrenda aurkeztu zuen Gipuzkoa 
Sortzenek eta horietako batek, 
Beñat Arozenak, entsegua egin 
zuen.

18 urtez azpiko Zarautz Beltzak 
Eibar taldeak garaipeneko pun-
tuak eskuratu zituen zigor kol-
pe bati esker; 23-22 garaitu zuen 
Gaztedi. 

Logroñon, aldiz, 16 urtez az-
piko kideek Riojaren aurka 19-
17 galdu zuten; Eric Duran he-
rritarrak gauzatze bat egin zuen.

Alex Saleta eta Iberians, 
Europako Superkopako finalean
Portugalgo Lusitanosen aurka jokatuko dute lehiaketako 
azken partida, Amsterdam hirian (Herbehereak)

Saleta, aurreko lehia batean. IBERIANS RUGBY

Gazte mailako taldea. EGUZKI AF

Txintxarri
Pistako Gipuzkoako absolutu 
zein 23 urtez azpiko txapelketak 
lehiatu dituzte azken asteetan 
Donostiako belodromoan. He-
rriko atletak ederki aritu dira 
eta dominaren bat jantzi dute.

Absolutu mailan Atletico San 
Sebastian taldeko Nerea Eugi 
herritarrak 200 m. lasterketan 
zilarrezko domina (24,97) jantzi 
zuen eta txapelketa berean, po-
diumetik maila batera geratu 
zen Ostadar SKTko Iraia Alkor-

ta 60 metroko proban (07,86) eta 
astebete lehenago, 23 urtez az-
pikoan, Real Sociedad taldeko 

Alex Alkain herritarra laugarren 
(07,19) izan zen lasterketa mo-
tzean.

Horrez gain, Ostadarreko zein 
herriko kirolari gazteek hamai-
ka marka ondu dituzte eta hi-
laren 24an eta 25ean, Euskadiko 
txapelketan ere dominak eta 
denborak hobetzeko aukera be-
rria izango dute.

Lokatzetan lehian
Pistatik lokatzera jauzi eginez, 
krosean ere izan dira korrika 
herriko ordezkariak.

Elgoibarren Juan Muguerza 
nazioarteko krosa jokatu zuten 
hilaren 18an eta maila handiko 
kirolarien aurka borrokatu ahal 
izan ziren Zumeatarra elkarteko 
Aimar Sukuntza eta Aloña Men-
diko Joan Presa herritarrak. Ibil-
bidean zehar gertu izan ziren biak 
eta Presa izan zen bitatik lehena 
helmuga igarotzen (35.31); hamar 
segundora iritsi zen Sukuntza. 

Hilaren 11n, 25.53ko marka 
egin zuen Sukuntzak Ortuellan 
(Bizkaia), Euskadiko kros txa-
pelketan.

Herriko atletak pistan eta 
lokatzean lehian ari dira
Maila ezberdinetako Gipuzkoako txapelketan zein 
Euskadiko kros txapelketan parte hartu dute herritarrek

Sukuntza (lehena) eta Presa (gorriz). G.SUKUNZA

Txintxarri
Intza Kirol Elkarteko pilotariek 
binakako jardunaldi oparoa izan 
zuten Udaberri txapelketan. Lehen 
jardunaldia izanagatik ere, ongi 
egin zieten aurre aurkariei.

Beotibarren hasi zuten lehia 
Jon Pello Artetxek eta Haritza 
Diaz de Gereñuk osatutako na-
gusien 2. mailako bikoteak. Jo-
koaren erritmoa ezarri eta To-
losakoek ezin izan zuten ezer 
egin; 3-10 eta 4-10 irabazi zuten.

Gomazko Palako Luken Car-
bayeda eta Jagoba Mendizabal 
bikoak ere irabazi zuen txapel-
ketako estreinako lehian. Zumaia 
izan zuten aurrez aurre Loidi-
barrenen eta bi jokoetan (10-2 
eta 10-2) nagusi izan ziren.

Oiartzunen jokatu zuen Intza-
ko kadete 1. kategoriako bikoak. 
Oier Elola eta Oier Jauregi 3-10 
eta 6-10 gailendu ziren.

Kadete 2. mailako kideek, al-
diz, lehiaren alde txarra bizi 
izan zuten lehiaketako bigarren 
saioan. LAPKE 2ren aurka jo-
katu ziren Ekhi Maiz eta Arkaitz 
Lasa. Intzako kideak saiatu arren, 
ezin izan zuten lazkaotarren 
aurka; 3-10 eta 1-10.

Alebinak, indartsu
Errendimendu kategoriako gaz-
tetxoek binakako bigarren jar-
dunaldia izan zuten eta alebinek 

izan ezik, infantil mailako bikoek 
ez zuten zorterik izan. Emaitzak, 
ondoko koadroan.

Alebinek lehia gogoz hasi dute 
eta Alde Zaharra 2ren aurka 
ederki lehiatu ziren Danel Bel-
darrain eta Alain Polvorosa 
garaipena erdietsiz.    

Infantil 1. mailan, Behar Za-
nako bikoarekin neurtu zituz-
ten indarrak Oier Jauregik eta 
Julen Sagastibeltzak. Ongi jar-
dun arren, aurkariek eraman 
zuten neurketa. 

Usurbilen, berriz, borroka 
estua izan zuen 3. mailako Iker 
Garcia eta Axular Ibarzabal 
bikoak Pagazpe 2rekin; tanto 
batengatik galdu zuten lehia 
herritarrek.

Errendimendu mailako iazko neurketa bat. TXINTXARRI

Intza KEk, denetariko 
emaitzak bikoteka
Udaberri txapelketa zein Errendimendu mailako bikotekako lehiaketako partidak  
jokatu dituzte Intza KEko ordezkariek. Federatuek ongi hasi dute lehia berria eta hiru  
neurketetan garaipena erdietsi dute herritarrek; gaztetxoek, aldiz, ez dute zorterik izan

'Urra' eta Telleria (ezker-eskuin) Kirol Herriko bakarkako txapelketa lehiatzen. EITB

Beñat Telleria herritarra, Kirol 
Herri txapelketako finaletan
Harri jasotzailea bakarkako lehiaketan bigarren  
izan da eta taldeko borrokan, aldiz, hirugarren

Txintxarri
Sustraiak elkarteak antolatuta-
ko Kirol Herri txapelketa joka-
tu da; EITBn ikusgai izan da. 
Bakarkako zein taldekako lehia-
tan parte hartu du Lasarte-Oria-
ko Beñat Telleria harri jasotzai-
leak eta bietan lehen postuetan 
izan da; bigarren amaitu du 
bakarkako txapelketa eta eki-
poka hirugarren izan da. Herri-
tarraz gain, Karmele Gisasolak, 
Ainitze Zumetak eta Eneko 
Otañok osatu dute laukoa.  

Kirol Herri lehiaketak harri 
jasotzea eta aizkolketa uztartzen 
ditu formatu berritzaile batean. 
Lau talde misto aritu dira nor 
baino nor lau saioetan lehian 
eta finala hilaren 17an, Herna-
niko Atsegindegi kiroldegian 
jokatu zuten.

Zarautz, Oikia, Doneztebe (Na-
farroa) eta Alegian jokatutako 
jardunaldien ostean, hirugarren 
postua izan zuen jokoan Telle-
riaren taldeak Hernanin. Oiha-

na Barrena, Mikel Larrañaga, 
Mikel Lopetegi Urra eta Lierni 
Osa izan zituzten aurrez aurre 
eta lehia estua izan zen. Telleria 
kide zuen laukoak aurkariak 
baino bi segundo lehenago amai-
tu zuen lana.

Txapelketako garaileak Nerea 
Arruti, Hodei Ezpeleta, Gari 
Garmendia eta Maddi Gesalaga 
izan dira.

Bigarren, bakarka
Taldekako lehia baino lehen, 
abenduaren 31n, Asteasun, ba-
karkako finalak jokatu ziren eta 
harri jasotze modalitatean, Te-
lleriak Mikel Lopetegi Urra izan 
zuen aurkari. 

Bi harri jasotzaileak indartsu 
aritu ziren eta lehia estua izan 
arren, harri zilindriko eta ku-
bikoarekin egindako lanari esker, 
aurre hartu zuen Urrak eta bo-
larekin ongi eutsi zion aldeari. 
Ondorioz, zilarrezko postua 
eskuratu zuen herritarrak.

Udaberri txapelketa
• Eskuz, Nagusien 2. maila 

Tolosa 2 0 -2 Intza
• Gomazko pala, Nagusien 

2. maila 
Intza 2 - 0 Zumaia

• Eskuz, Kadete 1. maila 
Oiarpe 0- 2 Intza

• Eskuz, Kadete 2. maila 
Intza 0 - 2 LAPKE 2

Errendimendu txapelketa
• Infantil 1. maila  

Intza 13 - 18 Behar Zana 
• Infantil 3. maila  

Pagazpe 2 18 -17 Intza
• Alebinak 1. maila  

Intza 16 - 9 Alde Zaharra 

KOMIKIA

Zorion itzazu urteak bete, ezkondu berri, 
jaioberri edo urteurrena bete duten 
lagunak eta senitartekoak

Internet  
· txintxarri.eus/
zorionagurrak.
· Erabiltzailearekin 
sartu/ Erabiltzailerik 
ez baduzu izena 
eman.
· Zehaztutako datan 
argitaratuko da 
webgunean eta 
ostiralean 
paperean.

Posta elektronikoa 
· Mezua bidali 
txintxarri@ttakun.
eus helbidera, eta 
idatzi: izen-
abizenak, 
urtebetetze eguna, 
urteurrenaren data 
edo ezkontzaren 
data eta nahi duzun 
testua.

Urte askotarako!

 OSTEGUNEKO 16:00AK 
ARTE JASOKO DITUGU

ZORION AGURRAK

Lierni
ZorionAAk, lAAnkide! 
DAAnborrAAdAAk 
100 urte, etAA zuk? 
ZureAA bAAi delAA 
AAdin AArtifiziAAlAA! 
TtAAkuneko 
lAAnkideon pAArtez! 

SUDOKUA

Deitu 943-37 14 48 telefonora, bidali 
haurraren izen-abizenak eta jaiotze 
data txintxarri@ttakun.eus helbide 
elektronikora edo 688 68 35 10 
WhatsApp zenbakira. Jaio da!

OSTIRALA, 23 	 DE MIGUEL

LARUNBATA, 24 	 ACHA-ORBEA

IGANDEA, 25 		 ACHA-ORBEA

ASTELEHENA, 26 	 DE MIGUEL

ASTEARTEA, 27 	 LASA

ASTEAZKENA, 28 	 GIL

OSTEGUNA, 29 	 ACHA-ORBEA

'URTE OSOKO GUARDIAK'
Informazio gehiago www.cofgipuzkoa.
com webgunean eskuragarri.

GUARDIAKO 
FARMAZIAK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Castilla-Larburu farmazia:  
Urbieta kalea 7, Hernani. 943-55 29 41

TELEFONOAK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

Eskutitzak 
argitaratzeko
Eskutitzak argitaratu nahi di-
tuzten herritarrek hiru modu 
dituzte testua bidaltzeko: bule-
gora etortzea (Geltoki kalea, 4, 
behea), txintxarri@ttakun.eus 
helbide elektronikora edo Wha-
tsApp bidez, 688 68 35 10 telefo-
nora bidaltzea. Idatzia orri 
hauetan publikatua izan dadin, 
izen-abizenak zeintzuk diren 
zehaztu beharko dute.

ESKUTITZAK

OHARRAK

Upsala Senderimo Kirol Klubak 
azken hilabeteotan ibilbide in-
klusiboen proiektu bati ekin 
dio, non boluntarioek, elkarteek 
eta erakundeek elkarrekin lan 
egiten duten edonork mendiaz 
gozatu ahal izateko. 

Orain artean, ikusmen arazoak 
edo adimen urritasuna duten 
dituzten pertsonekin egin dute 
lan, baina mugikortasun mu-
rriztua duten pertsonen eskaerak 
izan dituzte euren ibilbideetan 
parte hartzeko, baina oraingoz 
ez dute horiei laguntzeko mo-
durik.  Kirol elkarteko kideek 
azaldu dutenez, mugikortasun 

murriztua duten pertsonen men-
diaz modu seguruan gozatzeko 
bereziki diseinatutako gailu bat 
behar da, Joëlette aulkia. 

Ondorioz klubaren helburua 
horietako tresna bat erostea da 
eta diru bilketa bat jarri dute 
martxan. Taldearen ustetan, 
"funtsezko urratsa izango da 
benetako inklusioan aurrera 
egiten jarraitzeko, parte hartze-
ko eta elkarbizitzarako aukera 
berriak eskaintzeko". Izan ere, 
naturak pertsona guztientzako 
espazio irisgarria izan behar 
duela nabarmentzen dute kirol 
elkarteko arduradunek.

Proiektuan lagundu edo parte 
hartu nahi duten herritarrek 
Upsala Senderismo Kirol Klu-
barekin harremanetan jar dai-
tezke honako bideetatik: kluba-
ren sare sozialak, webgunea edo 
637 36 81 18 telefono zenbakia.

Bide batez, elkarteak bihotzez 
eskertzen du guztien inplikazioa 
eta sentikortasuna. "Zuen lagun-
tzarekin, mendia ere gune inklu-
siboa izan daitekeela erakusten 
jarraituko dugu", jakinarazi dute.

Upsala mendi elkarteak, Joëlette aulkia 
erosteko diru bilketa martxan

HIRIBUSA

txintxarri-k ez du bere gain hartzen kolaboratzaileek adierazitako iritzien erantzukizunik.

Argitaratzailea
Ttakun Kultur Elkartea
Geltoki kalea 4 (behea)
20160 Lasarte-Oria
G-20407557

Administraria
Nerea Garziarena.

Erredakzioa
Nerea Eizagirre Etxeberria, 
Iñigo Gonzalez Sarobe, 
Maddi Noriega Zaldua eta 
Lierni Apaolaza 
Urdanpileta. 

Publizitatea
Irati Zatarain.

Laguntzaileak
Gorka Lasa, Lierni 
Rekondo, Gorka Alvarez, 
Aizpea Amas, Maitane 
Rebe, Jexux Artetxe eta 
Oihane Puertas.

Banatzaileak
Aimar Hernandez, Gari 
Iraola, Axier Iraola, Eneko 
Sanchez, Udane Guisado  
eta Erika Diez.

Informatika zerbitzuak
IZT Informatika.

Publizitatea
Tel.: 943-37 14 48 (106)
WhatsApp: 646 82 44 66 
publizitatea@ttakun.eus

Egoitza nagusia
Geltoki kalea 4
Tel.: 943-37 14 48 (104)
WhatsApp: 688 68 35 10
txintxarri@ttakun.eus

Inprimategia
Zeroa Multimedia, S.A.
Lege Gordailua: 
SS-513/93
ISSN: 1134-0053
Tirada: 8.300 ale

WWW.TXINTXARRI.EUS

ESKELA

ETXEBIZITZA

SALDU
Denda saltzen dut. Okendo plazan 
dago, Geltoki kalea 3. 135.000 euro. 
Ez da alokatzen. Interesa duenak 
dei dezala 658 08 93 80 zenbakira.

Trastelekua saltzen dut, 20 m2., 
sotoa da, Sasoetan. 4.000 euro. 
Harremanetarako zenbakia: 644 90 
21 09.

EROSKETA
Garaje bat erosi nahi dut Mitxelin 
kirol gunearen azpian. 629 77 33 
87 (Aitor).

ERRENTAN HARTU
Herri erdigunean garaje bat alokai-
ruan hartzeko prest nago. Harrema-
netarako zenbakia: 688 89 87 32.

Etxe bat alokatu nahiko nuke. 
Harremanetarako zenbakia: 687 35 
50 95.

LANA

ESKAINTZA
Interna modura lan egiteko pertsona 
behar dugu, Soziosanitario tituludu-
na. 685 70 44 40 edo 635 20 73 86.

Hernaniko taberna bat kudeatuko 
duen norbaiten bila nabil. 687 35 
50 95.

ESKAERA
Lan bila nabil: ordu, lanaldi osoak, 
externa moduan, garbiketa edo 
adinekoen zaintza. Dokumentazioa 
dut, baita titulu soziosanitarioa ere. 
Pertsona serioak bakarrik deitu edo 
WhatsApp mezua bidali honako 
zenbakira: 666 22 44 69.

Interna edo externa moduan lan 
egiteko prest nago. Esperientzia eta 
gomendio gutuna ditut, baita diplo-
ma soziosanitarioa ere. 618 81 43 
63.

Etxeko garbiketa lanak egiteko prest 
nago. Esperientzia eta dokumenta-
zioa ditut. 687 35 50 95.

Lan bila nabil: garbiketak, banake-
tak, edozein lanerako prest. Aste-
b u r u e t a n  e r e .  6 3 1 9 1 6 9 2 4 , 
631912928 (Bruno).

Hernaniko taberna baterako langilea 
behar dut, sukalderako (pintxoak, 
ogitartekoak...). 05:00etan irekitzen 
dut. 687 35 50 95.

BESTELAKOAK

SALEROSKETA
Haritz egurra saltzen dugu, tximinia 
edota ekonomiketarako. Eskatu ostean 
etxera eramateko zerbitzua dugu. 
Harremanetarako, 667 23 23 00.

GALDUTAKO OBJEKTUAK
Ipar Martxako bi makila galdu ditut. 
Aurkitzen dituenak dei diezadala; es-
kupekoa emango diot. 687 35 50 95.

AZOKA TXIKIA

OSTIRALA 23
LASARTE-ORIA Erakusketa
Miguel Angel Felipe Torres 
margolariak koadro ugari jarri ditu 
ikusgai eta salgai Jalgi kafe 
antzokian. Lasarte-Oria, Zubieta 
edota Donostiako paisaia ugari 
ikusiko dituzte esposizioa ikustera 
joaten direnek.
Jalgi Kafe Antzokia, 10:00etatik 
aurrera.

LASARTE-ORIA Zinema
Okendo Zinema Taldeko kideek 
Gaua filma proiektatuko dute. 
Sarrerek 6 euro balio dutela 
jakinarazi dute.
Kultur etxea, 20:00etan.

LARUNBATA 24
LASARTE-ORIA Erakusketa
Miguel Angel Felipe Torres 
margolariak koadro ugari jarri ditu 
ikusgai eta salgai Jalgi kafe 
antzokian. Lasarte-Oria, Zubieta 
edota Donostiako paisaia ugari 
ikusiko dituzte esposizioa ikustera 
joaten direnek.
Jalgi Kafe Antzokia, 10:00etatik 
aurrera.

LASARTE-ORIA Literatura
0 eta 3 urte bitarteko haurrentzat 
pentsatutako hileko ipuin kontaketa 

saioa. Gurasoekin batera parte 
hartuko dute txikiek.
Udal Liburutegia, 11:00etan.      

LASARTE-ORIA Antzerkia
Anodino Teatro konpainiako 
antzezleek Mamuak 
ezagutzera joan zen umea 
antzezlanaren emanaldia 
egingo dute. Sarrerek 4 euro 
balio dute.
Kultur etxea, 17:00etan.

IGANDEA 25
LASARTE-ORIA Erakusketa
Miguel Angel Felipe Torres 
margolariak koadro ugari jarri ditu 
ikusgai eta salgai Jalgi kafe 
antzokian. Lasarte-Oria, Zubieta 
edota Donostiako paisaia ugari 
ikusiko dituzte esposizioa  
ikustera joaten direnek. Hilaren 
31ra arte izango da hori bisitatzeko 
aukera.
Jalgi Kafe Antzokia, 10:00etatik 
aurrera.

LASARTE-ORIA Zinema
La princesa orgullosa filma 
emango dute. Sarrerak, 4 eurotan.
Kultur etxea, 17:00etan.

LASARTE-ORIA Zinema
Gaua filma emango dute. Sarrerek 
6 euro balio dute.
Kultur etxea, 19:30ean.

OSTIRALA 30
LASARTE-ORIA Jaia
Minbizia duten haurren anzioarteko 
eguna dela-eta, Piraten indarra 
Lasarte-Orian jaia aurrera 
eramango dute Bizipoza elkarteak, 
Aspanogik eta Ttakun Kultur 

Elkarteak elkarlanean. Aspanogi 
elkarteak manifestua irakurri du 
egitasmoari hasiera emateko, eta 
Laura Huesoren Otsoa liburuaz 
ariko dira gero. Gazte Klubeko 
haurrek, berriz, Piraten indarra 
koreograffia dantzatuko dute, eta 
koloreekin dantzan ariko dira gero 
bertaratzen direnak. 
Okendo plaza, 18:30ean

LASARTE-ORIA Zinema
Okendo Zinema Taldeko kideek 
Ánimo filma proiektatuko dute. 
Sarrerek 6 euro balio dutela 
jakinarazi dute.
Kultur etxea, 20:00etan.

LARUNBATA 31
LASARTE-ORIA Ikuskizuna
Kaitin Allendek sortutako  
Klimaxetik klimateriora eta buelta 
bakarrizketatik eratutako lana da. 

Sarrerek 6 euro balio dutela 
jakinarazi dute.
Kultur etxea, 20:00etan.

OTSAILEAN
LASARTE-ORIA Zinema
Itsaspeko Zinema Zikloaren XVIII. 
edizioa aurrera eramango dute 
otsailean zehar. Ikus-entzunezkoen 
emanaldiak 9an, 16an eta 23an 
egingo dituzte, kultur etxeko 
auditorioan, 19:00etan. Doakoak 
izango dira guztiak. Horrez gain, 7tik 
27ra argazki erakusketa  
irekiko dute udaletxean, 
astelehenetatik ostiraletara, 
09:00etatik 14:00etara.
Emanaldiak otsailaren 9an, 16an 
eta 23an izango dira, kultur etxean, 
19:00etan. Argazki erakusketa, 
aldiz, 7tik 27ra, udaletxean, 
09:00etatik 14:00etara 
(astegunetan soilik).

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN
Tel.: 943-37 14 48 / txintxarri@ttakun.eus

ZINEMA

LABURPENA

Euskal mendiak, XVII. 
mendea. Sorgin ehiza betean, 
senarrarengandik ihesi dabil 
Kattalin, gauaren erdian 
baserritik alde eginez. 
Basoaren belztasunean 
galduta, bere atzetik doan 
presentzia sumatzen du. 

Bidean, hiru emakumerekin 
egingo du topo, eta, ibai 
ondoan arropa garbitzen duten 
bitartean, beldurrezko ipuinak 
eta herriko esamesak 
partekatuko dituzte. Bere 
harridurarako, Kattalin istorio 
horien parte bihurtuko da.

Gauaren erdian

'GAUA'
Zuzendaria: Paul Urkijo Alijo. Gidoia: Paul Urkijo Alijo. Argazkia: 
Gorka Gomez. Ekoizleak: Irusoin, Ikusgarri Films, Vilaüt Films. 
Herrialdea: Euskal Herria (2025). Iraupena: 93 minutu. Generoa: 
Beldurrezko filma. Fantastikoa. Sorginkeria. Aktoreak: Yune 
Nogueiras, Elena Irureta, Ane Gabarain, Iñake Irastorza, Xabi 
Lopez, Erika Olaizola, Manez Fuchs, Elena Uriz.

LASARTE-ORIA Erakusketa
Miguel Angel Felipe Torres margolariak koadro ugari jarri ditu ikusgai eta 
salgai Jalgi kafe antzokian. Lasarte-Oria, Zubieta edota Donostiako paisaia 
ugari ikusiko dituzte esposizioa ikustera joaten direnek.
Jalgi Kafe Antzokia, hilaren 31ra arte, 10:00etatik aurrera.

LASARTE-ORIA Literatura
0 eta 3 urte bitarteko haurrentzat pentsatutako hileko ipuin kontaketa saioa. 
Gurasoekin batera parte hartuko dute txikiek.
Larunbata, hilak 24, Udal Liburutegia, 11:00etan.

